
bien fort, & 'air fut ferain, s’il euft fait vn degel
comme les iours precedens, & que nous euffions en-
foncé dans la neige, comme quelques fois il nous eft
arriué, ou il m’euft fallu traifner, ou ie fuffe demeuré
en chemin tant i’eftois mal. Il eft bien vray que la
nature a plus de force qu’elle ne s’en fait accroire, ie
I’experimentay en cefte iournée en laquelle i’eftois fi
foible, que m’affeant de temps en temps {ur la neige
pour me repofer, tous les membres me trembloient,
non pas de froid, mais par vne debilité qui me caufoit
vne fueur au front. Or comme i’eftois alteré vou-
lant puifer de 1’eau dans vn torrent [309] que nous
rencontrafmes, la glace que ie caffois auec mon ba-
{ton tomba deffous moy, & fit vn grand efcarre: quand
ie me vis auec mes raquettes aux pieds fur cefte
glace flottante {ur vne eau fort rapide, ie fautay plu-
ftoft fur le bord du torrent, que ie n'eu confulté fi ie
le deuois faire, & la nature qui {uoit de foibleffe trou-
ua affez de force pour fortir de cefte grande eau n’en
voulant pas tant boire a la fois, ie n’eus que la peur
d’vn peril qui fut pluftoft efuité que recognu.

Le danger pafié ie pourfuiuis mon chemin affez
lentement, aufli ne pouuois-ie pas eftre bien fort, car
outre la maladie qui ne m’auoit point quitté parfaite-
ment depuis le dernier iour de Ianuier, ie ne man-
geois ces derniers iours que trois bouchées de boucan
le matin, & cheminois quafi tout le refte du iour fans
autre rafraichiffement qu'vn peu d’eau quand i’en
pouuois rencontrer. Enfin i’arriuay apres les autres
fur les riues du grand fleuue, & trois iours apres
noftre [310] arriuée, fgauoir eft le quatriefme du
mefme mois d’Auril nous fifmes noftre vingt-troifi-
efme ftation allant planter noftre cabane dans 1'Ifle olt



